XUNTA DE GALICIA AL =
CONSELLERIA DE MEDIO AMBIENTE E augasdegalicia
ORDENACION DO TERRITORIO

AUGAS DE GALICIA

CONVENIO DE COLABORACION ENTRE O INSTITUTO DE ESTUDOS DO
TERRITORIO, AUGAS DE GALICIA E A ASOCIACION PARA A DEFENSA ECOLOXICA
DE GALICIA (ADEGA), PARA O DESENVOLVEMENTO DUN PROGRAMA DE
EDUCACION PARA A SUSTENTABILIDADE DOS RiOS (PROXECTO RiOS).

Santiago de Compostela, 18 de marzo de 2016
REUNIDOS

Dunha parte, Beatriz Mato Otero, conselleira de Medio Ambiente e Ordenacidon do
Territorio, nomeada polo Decreto 122/2015, do 4 de outubro (DOG num. 190, do
05.10.2015), en nome e representacion do Instituto de Estudos do Territorio (IET) e no
exercicio das facultades conferidas polo artigo artigo 13.1.a dos Estatutos do dito
Instituto, aprobados polo Decreto 244/2011, do 29 de decembro, polo que se aproban os
estatutos do organismo autéonomo Instituto de Estudos do Territorio; e en nome e
representacién da entidade publica empresarial Augas de Galicia, de acordo co artigo 13
da Lei 9/2010, de 4 de novembro, de augas de Galicia, no exercicio das funcidns
atribuidas polos artigos 13 da Lei 9/2010 e 6 do Estatuto da entidade publica empresarial
Augas de Galicia, aprobado polo Decreto 32/2012, do 12 de xaneiro.

E doutra, , ha sua condicién de presidenta da Asociacidn para a defensa ecoldxica
de Galicia (ADEGA), con CIF: , €n nome e representacion da entidade conforme as

facultades que lle outorgan os seus Estatutos.

As partes recofiécense mutuamente a capacidade legal suficiente na que interveifien para

o outorgamento do presente convenio de colaboracién e a tal efecto

EXPONEN

PRIMEIRO.- O Instituto de Estudos do Territorio, creado pola Lei 6/2007, do 11 de maio,
de medidas urxentes en materia de ordenacién do territorio e do litoral de Galicia, e
regulado polos seus estatutos, aprobados polo Decreto 244/2011, do 29 de decembro, é
un organismo auténomo do sector publico autonémico de Galicia, adscrito & Conselleria
de Medio Ambiente e Ordenacién do Territorio, con personalidade xuridica propia e plena
capacidade de obrar para o cumprimento dos seus fins que ten atribuidas as
competencias en materia de promocién do desenvolvemento sostible da sociedade
galega, o establecemento de medidas necesarias para a efectiva implantacién do
desenvolvemento sostible e o fomento da participacion cidadd, asi como o
desenvolvemento de programas, accions e actividades formativas de concienciacién para
a sostibilidade dirixidas ao conxunto da sociedade, que seran executadas tanto a través

dos seus propios recursos e programas como en colaboracién con outras entidades.

SEGUNDO.- Augas de Galicia, entidade creada pola Lei 9/2010, do 4 de novembro, de
augas de Galicia (DOG num. 222, do 18.11.2010) e regulada polo Decreto 32/2012, do
12 de xaneiro, polo que se aproba o seu estatuto (DOG nim. 9, do 13.01.2012) é unha
entidade publica empresarial do sector publico autonémico de Galicia, adscrita a
Conselleria de Medio Ambiente e Ordenacidn do Territorio con personalidade xuridica
propia e plena capacidade de obrar para o cumprimento dos seus fins, que ten por
finalidade, entre outras, a preservacion e mellora do medio ambiente e, en particular, dos

ecosistemas acuaticos.

Entre as competencias que se atriblen a este organismo figura a administracion e control
do dominio publico hidraulico nas bacias internas de Galicia, agrupadas baixo a

denominacion de Galicia-Costa.

TERCEIRO.- Augas de Galicia e o Instituto de Estudos do Territorio consideran a educacién
e sensibilizacién sociais como unha das ferramentas mais importantes na consecucion dos
obxectivos da Directiva 2000/60/CE, do Parlamento Europeo e do Consello, do 23.10.2000,
pola que se establece un marco comunitario de actuacidon no eido da politica de augas,

cofecida como Directiva Marco de Auga. Obxectivos que estes organismos asumen como

propios e entre os que cabe destacar, no ambito de aplicacion de este convenio, a
proteccion das augas superficiais continentais, e mais especificamente dos ecosistemas

fluviais.

Este obxectivo fundamenta a necesidade de dar a cofiecer o papel fundamental dos rios e
as problematicas ambientais ligadas a estes, asi como achegar practicas e
comportamentos que permitan aos cidaddns o mantemento e mellora dos cursos fluviais

mediante a practica de dindmicas que fomenten a participacidn cidada.

CUARTO.- A Asociacion para a defensa ecoldxica de Galicia (en adiante ADEGA), tal e como
se recolle nos seus estatutos fundacionais, € unha asociacién sen animo de lucro que ten
por obxectivo a defensa do medio ambiente galego a través de lifias de traballo
encamifiadas @ posta en marcha dun modelo de desenvolvemento ecoloxicamente

sostible e socialmente xusto.

QUINTO.- ADEGA ven desenvolvendo dende hai anos accidons concretas no fomento e
mantemento da sostibilidade dos rios. Neste sentido, dispon da infraestrutura e dos
medios técnicos axeitados, asi como da experiencia necesaria en coordinacién de
voluntarios. Ademais nestes anos consolidou unha ampla rede de voluntariado que

garante unha capacidade de difusién e repercusion das actividades Unicas en Galicia.

SEXTO.- As partes asinantes de este convenio comparten en comun a defensa e
promocion da sostibilidade dos ecosistemas fluviais de Galicia e consideran de gran
importancia levar a cabo conxuntamente o desenvolvemento de diversas actuaciéns de
colaboracién e cooperacién no ambito do desenvolvemento sostible da educacion para a

sostibilidade.

SETIMO.- Considerando que todas as partes comparten un interese comun e
coincidente, ADEGA, en calidade de entidade promotora non pretende con esta actuacién
acadar un beneficio econdmico, motivo polo cal Augas de Galicia s6 financiara a
asociacién en concepto de compensacion dos gastos nos que aquela incorra para a

realizacion das actividades conveniadas.

OITAVO.- De acordo co artigo 20.2.c da citada Lei de augas en relacion co artigo 2.2 do
seu Estatuto, Augas de Galicia podera celebrar convenios con outras administracidéns
publicas e empresas e institucions publicas e privadas, de conformidade coa lexislacion
vixente en materia de contratacion ou, no seu caso, en materia de subvenciéns.

Dado que o obxecto deste convenio non estd comprendido no dos contratos regulados no
Texto Refundido da Lei de contratos do sector publico ou en normas administrativas
especiais, queda excluido do ambito de aplicacion do citado texto refundido, de

conformidade co seu artigo 4.1 d).

NOVENO.- O Proxecto Rios é unha iniciativa de referencia na promocién e divulgacién do
desenvolvemento sostible dos rios, tanto en Galicia como no resto do Estado, e non

existen iniciativas ou experiencias semellantes tanto cualitativa como cuantitativamente.

En consecuencia as partes acordan a subscricion deste convenio de colaboracion, con

suxeicion as seguintes:

CLAUSULAS

PRIMEIRA.- OBXECTO DO CONVENIO

O obxecto do convenio de colaboracion é establecer as condicidns que rexeran a
participacidn e colaboracion entre Augas de Galicia, o Instituto de Estudos do Territorio e
ADEGA para desenvolvemento das actividades e actuaciéns planificadas para o ano 2016 no
marco do "PROXECTO RIOS”

O "PROXECTO RIOS” é un programa de voluntariado e educacién para a sostibilidade que
pretende dar resposta a unha problematica de ambito galego (e tamén global) como é a

contaminacion e o deterioro dos ecosistemas fluviais.

Este programa contriblie & busca de solucidns ligadas aos rios a través da participacién
cidada. A proposta de traballo do Proxecto Rios baséase na inspeccion das condicidns

ecoloxicas dos rios, realizada por voluntarios locais responsables da vixilancia e

proteccion do treito de rio que seleccionan, mediante unha metodoloxia de observacion

sinxela e estandarizada de doada aplicacidon e desenvolvemento.

As finalidades principais do Proxecto Rios son dar a cofiecer o papel fundamental dos rios
e as problematicas ambientais a eles asociadas, e aportar practicas e comportamentos
gue permitan aos cidadans o mantemento, e se cadra, a mellora dos cursos fluviais
mediante dindmicas que fomenten a sua participacion.

|II

Un obxectivo fundamental é a divulgacion da “custodia fluvial”, (vertente da custodia do
territorio) nova e crecente ferramenta de conservacion, centrada no concreto ambito dos
rios, das ribeiras e do patrimonio etnografico e cultural vinculados a eles. Dedicarase
especial atencién & divulgacion de esta ferramenta de conservacion, de tal xeito que, se
realizardn as actividades do anexo I, tendo como nexo de union a custodia fluvial.
Asemade, promoveranse acordos de custodia fluvial entre Augas de Galicia e entidades

interesadas na conservacion dos ecosistemas fluviais.

Os obxectivos xerais inspiranse nos emanados da Conferencia Intergubernamental de
Tibilisi (1977), asi como nas recomendacidns emanadas da Estratexia Galega de

Educacion Ambiental.

Ademais, como obxectivos especificos se asumen os seguintes:

- Contribuir ao cofiecemento dos principais problemas ambientais locais e globais,
particularmente aqueles relacionados coa dispoiibilidade de auga doce, e poder
participar na sua resolucion.

- Mostrar aos participantes as suas responsabilidades ambientais, especialmente na
contaminacidn das augas e a sua conservacion.

- Promover o conecemento da fauna e flora dos ecosistemas de ribeira.

- Interpretar o ciclo da auga a escala global e local, dilucidando o papel do cidadan
nese ciclo.

- Facilitar as visitas e as vivencias con material especifico e persoal especializado.

- Espertar a curiosidade sobre a interrelacion de aspectos naturais, culturais,
histdricos, sociais, econdmicos, etc, e promover unha vision integral da cidade ou
vila e o0 seu contorno fluvial.

- Dispor dunha sede fisica e virtual onde centralizar as actividades do Proxecto Rios e
os recursos de educacidn ambiental sostible, facilitando o acceso aos usuarios.

- Fomentar o desenvolvemento da educacion ambiental sostible a nivel local

municipal, ofertando programas de actividades para diferentes grupos sociais.

SEGUNDA.- CONTIDO DA COLABORACION
Para o cumprimento do obxecto deste proxecto, ADEGA comprométese a:

1. Realizar as actividades indicadas no Anexo I deste convenio, achegando os medios
para a realizacion das mesmas.

2. Informar regularmente e especialmente, cando sexa requirido e na forma que o
requira o ente publico Augas de Galicia e o Instituto de Estudos do Territorio, sobre
calquera aspecto relacionado co obxecto do convenio.

3. Compartir con Augas de Galicia os datos xeorreferenciados das actuacions
realizadas e todos os datos de calidade das augas obtidos. Para isto, o Instituto de
Estudos do Territorio, desefiara e desenvolvera o xeoportal de participacion cidada
para a informacion hidrografica de Galicia, de modo que as persoas que
desenvolvan os traballos de campo dispofian neste portal web dos privilexios de
usuario necesarios para a introducion da informacién no mesmo.

4. Confeccionar un informe detallado, en formato papel e electrénico, de tddalas
actuacions realizadas, con indicadores cuantitativos e cualitativos dos resultados
acadados.

5. Crear un documento divulgativo en formato papel e electrénico de extension
maxima de 3 follas, para a difusién que a Administracion estime conveniente.

6. Entregar as demais partes asinantes, no soporte requirido, os datos recollidos
durante o desenvolvemento do dito proxecto.

7. Proceder ao reintegro, total ou parcial, da compensacién econdémica percibida no

suposto de incumprimento das condicidns establecidas para a sta concesion.

8. Facilitar a informacién que sexa requirida pola Conselleria de Medio Ambiente e
Ordenacién do Territorio en relacién coa xustificacién do convenio, asi como pola
Intervencion Xeral da Comunidade Auténoma de Galicia, o Tribunal de Contas e o
Consello de Contas, no exercicio das suas funciéns de fiscalizacion e control de

destino de axudas.
Augas de Galicia comprométese a:

Prestar apoio nas actividades desenvolvidas por ADEGA.

2. Asesorar, na medida das suas posibilidades, para a elaboracién dos protocolos de
actuacioén e dos programas formativos do voluntariado.

3. Participar no financiamento das actividades mediante a entrega dunha subvencidn
a ADEGA, de conformidade co sinalado na clausula terceira deste convenio.

4. Colaborar xunto co Instituto do Estudos do Territorio e ADEGA na elaboracién
dunha listaxe na que se determinen os tramos fluviais prioritarios perseguindo
deste modo a maxima eficiencia no desenvolvemento das actividades
programadas.

5. Manter un portal web con xeovisor asociado a unha base de datos, para a

organizacion e publicacién dos datos do Proxecto.
O Instituto de Estudos do Territorio comprométese a :

1. Colaborar xunto con Augas de Galicia e ADEGA na elaboracién dun listado no que
se determinen os tramos fluviais prioritarios perseguindo deste modo a maxima
eficiencia no desenvolvemento das actividades programadas.

2. Propiciar un asesoramento para o mantemento técnico do xeoportal de
participacion cidada na informacion hidrografica de Galicia.

3. Asesorar a Augas de Galicia no referente ao mantemento e soporte do xeoportal
web.

4. Coordinar as actuacions do programa no marco do Plan Proxecta: Rios

TERCEIRA.- REXIME DE FINANCIAMENTO.- CONTIA DAS AXUDAS AO PROXECTO
RiOS

En relacion co financiamento das actuacidons realizadas por ADEGA, como promotora do
PROXECTO RIOS, dende o 1 de xaneiro de 2016, en virtude do obxecto deste convenio,
Augas de Galicia aportara dentro do exercicio 2016, unha contia maxima de cincuenta mil
euros (50.000,00 €) con cargo ao seu programa de actuacions, investimentos e
financiamento para o exercicio 2016, e o gasto imputarase & conta 6518 “Subvencidons
correntes a familias e instituciéns sen fin de lucro” do Plan xeral de contabilidade publica

de Galicia.
CUARTA.- REXIME DE XUSTIFICACION

Sera de aplicacién o disposto na Lei 9/2007, do 13 de xuiio, de subvenciéns de Galicia e
no seu regulamento de desenvolvemento, aprobado polo Decreto 11/2009, do 8 de
xaneiro. En consecuencia, ADEGA, na suUa condicion de beneficiario, asume os
compromisos establecidos no artigo 11 da citada Lei, e en concreto:

a) Cumprir o obxectivo, executar o proxecto, realizar a actividade ou adoptar o
comportamento que fundamenta a concesidon da subvencion.

b) Xustificar ante Augas de Galicia, a realizacidon da actividade e o cumprimento da
finalidade que determinen a concesiéon ou o goce da subvencion.

c) Someterse as actuacions de comprobacién que efectuara Augas de Galicia, asi
como a calquera outra actuacién de comprobacién e control financeiro que poidan
realizar os o6rganos de control competentes, para o que se achegarda canta
informacion lle sexa requirida no exercicio das actuacions anteriores.

d) Comunicarlle a Augas de Galicia a obtencion doutras subvencions, axudas, ingresos
ou recursos que financien as actividades subvencionadas.

e) Conservar os documentos xustificativos da aplicacién dos fondos recibidos,
incluidos os documentos electrdnicos, en tanto poidan ser obxecto das actuaciéns

de comprobacién e control.

En canto ao réxime de xustificacion dos gastos, ADEGA asume como beneficiario as

seguintes obrigas:

e De acordo co previsto no artigo 28 da LSG, unha vez rematadas as actuacions,
debera ser xustificado perante Augas de Galicia o cumprimento das condicions da
execucidn e a consecucion dos obxectivos previstos. A tales efectos, e en todo caso
antes do 1 de decembro do 2016, ADEGA achegara as correspondentes facturas,
nas que se faradn constar os gastos ocasionados e os distintos conceptos,
acompafada da oportuna certificacion sobre as actuaciéns realizadas, podendo non
obstante efectuarse, a medida que se vaian realizando as actividades, un abono
parcial da cantidade comprometida mediante a presentacién das oportunas
certificaciéns parciais.

e Facilitar, se fose o caso, toda a documentacién que requira a Intervencién da
Comunidade Autéonoma, o Tribunal de Contas e o Consello de Contas de Galicia, no
exercicio das suas funcions de fiscalizacién e control do destino das axudas obxecto
do presente acordo.

e Comunicar a Augas de Galicia, se fose o caso, as alteraciéns nas condiciéns tidas
en conta para a concesidon da axuda obxecto do presente acordo e, en todo caso, a
obtencién concorrente de subvencidbns ou axudas outorgadas por outras
administracions, entes publicos ou privados, nacionais ou internacionais aos efectos
de propoier, se procedera, a modificacidon das condicidns establecidas neste
convenio.

e Reintegrar a Augas de Galicia de acordo co artigo 33 da Lei 9/2007, a cantidade
total ou parcial da axuda establecida, e dos xuros de demora devindicados dende o
momento do seu pagamento neste convenio para o caso de incumprimento das

condicidons nel establecidas.

A concesion de axudas deste convenio queda supeditada ao cumprimento da normativa
vixente. Neses termos, seran compatibles con calquera outras axudas publicas ou
privadas pero, en ningln caso, poderan superar os limites maximos de intensidade de

axuda establecidos na normativa da Unién Europea.

QUINTA.- COMISION DE SEGUIMENTO

Constituirase a iniciativa de calquera das partes unha comision de seguimento do
presente convenio, formada por un representante de cada unhas das partes, que asumira
as seguintes funcions:
- Impulsar e avaliar o cumprimento do convenio, propofiendo as actuacidons que se
consideren precisas.
- Interpretar, en caso de dubida, o contido do presente convenio.
- Propofier as partes a resolucién das posibles controversias que puideran xurdir na
sua aplicacion.
Esta comisidon reunirase as veces que se estimen oportunas para o cumprimento do

convenio.
SEXTA.- VIXENCIA DO CONVENIO

Este convenio entrara en vigor ao dia seguinte da sua sinatura, sendo de aplicacidon aos
gastos realizados dende o 1 de xaneiro de 2016, de conformidade co disposto na clausula

terceira deste convenio, e mantera a sua vixencia ata o 31 de decembro de 2016.

SETIMA.- PERSOAL

A subscricion do presente convenio non leva consigo modificacién da relacién laboral,
contractual ou de calquera outro tipo entre os profesionais que vaian a desenvolver as
actividades e Augas de Galicia e o Instituto de Estudos do Territorio, de tal xeito que non
se lles pode esixir responsabilidade ningunha, nin directa nin subsidiaria, polos actos ou
feitos acaecidos no desenvolvemento do mesmo, aos efectos do establecido no artigo 43

do Estatuto dos Traballadores.

OITAVA.- PUBLICIDADE

Con caracter xeral, en todos os documentos que se xeren como consecuencia deste

convenio debe figurar de xeito expreso a participacion tanto de Augas de Galicia como do

Instituto de Estudos do Territorio mediante a insercién dos seus logotipos, asi como o da

Xunta de Galicia.

Este convenio de colaboracidn sera obxecto de publicacion na paxina web oficial
correspondente, con expresion das suas contia e finalidade, de acordo co disposto na Lei
1/2016, do 18 de xaneiro, de transparencia e bo goberno, no Decreto 126/2006, do 20 de
xullo, polo que se regula o Rexistro de convenios da Xunta de Galicia e no Decreto
132/2006, do 27 de xullo, polo que se regulan os rexistros publicos creados nos artigos
44 e 45 da Lei 7/2005, do 29 de decembro, de orzamentos xerais da Comunidade
Auténoma de Galicia para o ano 2006.

Neste sentido, as partes prestan expresamente o seu consentimento para que se lle de a

este convenio a publicidade esixida.
NOVENA.- CAUSAS DE RESOLUCION

Este convenio podera resolverse por algunha das seguintes causas:
o Polo incumprimento grave do seu contido ou das obrigas das partes, sen prexuizo
dos danos e responsabilidades imputables ao causante.

o Por mutuo acordo

DECIMA.- NATUREZA DO CONVENIO

Este convenio de colaboracion ten natureza administrativa, rexendo na sua interpretacion e

desenvolvemento o ordenamento xuridico - administrativo.

A xurisdicion competente para resolver as cuestidon litixiosas que poidan xurdir é a

contencioso — administrativa.

En todo o non disposto por este convenio, no que o réxime de financiamento se refire,
estarase ao disposto na normativa de aplicacion en materia de axudas e subvenciodns,
mais concretamente na Lei 9/2007, do 13 de xullo, de subvencidons de Galicia e no seu

Regulamento de desenvolvemento.

En proba de conformidade cos termos deste convenio, as partes comparecentes asinano e

rubrican por triplicado exemplar e a un sé efecto no lugar e data arriba sinalados.

Por Augas de Galicia e polo Instituto de Por ADEGA
Estudos do Territorio

Beatriz Otero Mato

